
ধৰ্ষিত আজি স্নেহৰ আই মাতৃ

লাঞ্চিত, শোষিত, অৱহেলিত

সহজ, সুলভ লক্ষ বন্দুকধাৰীৰ

অনুকম্পাৰ শিকলিৰে আবদ্ধ।



এয়া যে পৰিকল্পিত ধৰ্ষণ

বুকুত বাগৰিছে ক্ৰোধৰ বন্যা

হেৰুৱাই গৌৰৱৰ অৱশেষ

দুচকুত দাবানল ঘৃণাৰ অশেষ।



এলাগি হোৱাৰ দুখ মনত নলৈ

আছিল শান্তিৰে বাৰীৰে এচুকত

দুমুঠি অন্ন পেটে ভাতে খাই

উচ্চসিৰে নিৰ্ভয়ে বুকু ফিন্দাই।



আজি দেখো সকলো শেষ হৈ গ’ল

অকামিলা পো অবাটে গ’ল

আহিবনে ঘূৰি সি কোনোদিন

হ’ব নে অতীত আইৰ দুখ ভৰা দিন॥ ❖

